
 Акци  

«Георгийы лент» – 
дунейы иудзинады нысан

Уёлахизы бёрёгбоны кадён нё республикёйы цё-
уынц патриотон акцитё: «Парад под окнами», «Сад 
памяти», «Посмотри на их лица». Ацы мадзёлтты 
‘хсён Ёппётуёрёсеон ёхсёнадон акци «Георгийы 
лент»-ён ис стыр  ахадындзинад. Рёзгё фёлтёр 
хъуамё зона бёстёйы истори канд ахуыргёнён чин-
гуытёй нё, фёлё ма ёмбарой  ёмё аккаг аргъ кёной, 
кёй фёрцы фёуёлазиз стём, уыцы адёмён, – ахём 
у ацы акцийы  нысаниуёг. Ирыстоны цёрджытён Хус-
сарёй Цёгатмё Уёлахизы бёрёгбон у уёлдай нымад 
ёмё кадджын. 
Цёгат Ирыстонёй 1941-

1945 азты Фыдыбёстёйы 
Стыр хёстмё  фёсидтыс-
ты гыццыл хъуагёй 90 мин 
цёрёгмё, 45  минёй фыл-
дёр (алы дыккаг цёрёг) сё 
цард радтой Фыдыбёсты 
сёрвёлтау. 
Д з ё у д ж ы х ъ ё у ы 

«Хёлардзинад»-ы мону-
менты цур кадджын уавё-
ры байгом Ёппётуёрёсе-
он акци «Георгийы лент», 
уый ахёсдзён 9 маймё. 
Йё аразджытё – ёфсёд-
дон-патриотон хъомыла-
ды республикон центр, 
йё фарсмё ёрбалёууыд 
«Фыццёгты змёлд»-ы бы-
нёттон актив. 

– «Георгийы лент» риуыл 
бакёнын у кады нысан алы 
адёймагён дёр. Ёмё мын 
тынг ёхсызгон у, абон скъо-
ладзаутё ёмё фёсивёдон 
организациты минёвёрттё 
ардём кёй ёрбацыдысты, 
уый, – загъта, акци гом кён-
гёйё, нё республикёйы 
парламенты депутат  ёмё 
«Фыццёгты змёлд»-ы раза-
монёг Саулохты Сёрмёт. 

«Хёлардзинад»-ы фёз-
мё ёрбамбырд сты канд 
скъоладзаутё нё, фёлё 
ма горёты цёрджытё дёр. 
Фёзы хъуысыдысты хёстон 
зарджытё, астёуёй та лёу-
уыд аиварёзт 1963 азы «ГАЗ-
63» тырысатё ёмё хёстон 
разамонджыты къамтимё. 
Машинёмё сёхи ‘лвёстой 
сабитё, фёндыд сё фенын 
йё алы лыстёг хай дёр. 

Куыд базыдтам, афтёмёй 
йё сёмбырд кодта, къу-
хёй арёхстджын чи у, ахём 
дёсны Тменаты Гермён, 
ёмё йыл дыууадёс хат-
ты архайдта «Ёнёмёлгё 
полкъ»-ы акцийы Владими-
ры облёсты. 
Акци куы байгом, уёд 

барвёндон ёххуысгён-
джытё салдётты дарёсы 
скъоладзаутён уарын рай-
дыдтой ленттё. Акцимё 
чи каст, уыцы хистёртё 
разыйё баззадысты ма-
дзалёй, бафёндыд сё рай-
сын ленттё   сёхицён ёмё 
сё кёстёртён.

Ацы ленты истори рай-
дыдта 1769 азы, Екатеринё 
II-аг паддзахиуёг куы кодта, 
уёд. Ног цард та дзы бауагъ-
той Уёрёсёйы информаци-
он агентад «РИА Новости»-
йы 2005 азы. Уёдёй ацы 
адёмон традици апарахат 
дунейы алы бёстёты ёмё 
иу кёны, нацистон идео-
логийы ныхмё чи у, Уё-
рёсейы ахъаззагдёр ар-
хайд уёлахизы хъуыддаджы 
гурысхойаг чи нё кёны, 
уыцы милуангай адёймёг-
ты.

МАМИАТЫ Лолитё

Боныхъёд
Gismeteo-йы бёрёггёнёнтём гёсгё, 25 апрелы, республикёйы боны-

хъёд уыдзён асёст, нё уардзён. Уёлдёфы температурё – 13-28  градусы 
хъарм. 

Дзырды фарн
Адём кёрёдзийы 

руаджы цёрынц... Хорз 
адёмён уёрст ницы ис...

                   ГЁДИАТЫ Секъа

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò
Ðåñïóáëèêàíñêàÿ íàðîäíàÿ ãàçåòà Ñåâåðíîé Îñåòèè

Ãàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäàÃàçåò ö¸óûí ðàéäûäòà 1923 àçû 14 ìàðòúèéû — ãàçåòà èçäàåòñÿ ñ 14 ìàðòà 1923 ãîäà

Àðãú 10 ñîìû

 Аудынад  

Ацёргё адёмён – 
ног хёдзар-интернат

Дзёуджыхъёуы райдыдта ацёргё ёмё сахъат адё-
мён ног хёдзар-интернаты арёзтад. Уый тыххёй йё 
телеграм-каналы фыссы РЦИ-Аланийы Сёргълёууёг 
Сергей МЕНЯЙЛО.
Республикёйы разамо-

нёджы ныхасмё гёсгё, ног 
хёрзаудён бёстыхайы уы-
дзён 200 бынаты.

« Д ы у у ё уё л а д з ы г о н 
хёдзар-интернат сараз-
дзыстём Дзёуджыхъёуы 
курортон тёлмы, Доны стан-
цёмё ’ввахс. Интернаты 
уыдзён 1-, 2- ёмё 3-бына-

тон бёстыхёйттё. Уыимё, 
алкёцы уаты дёр уыдзён 
хицён хинайён. Интернаты 
цёрёг адёмы удёнцойён 
проекты нысангонд цёуынц 
ёппёт фадёттё дёр», – 
фыссы Цёгат Ирыстоны 
Сёргълёууёг. 
Афтё, алкёцы уёладзы-

гыл дёр ёрбынёттон уы-

дзён зымёгон дыргъдон, 
бёстыхайы алыварс та – 
тезгъогёнён къахвёндёг-
тё ёмё оранжерея. Уымёй 
уёлдай, интернаты уыдзён 
чиныгдон, компьютерон 
кълас, кино ёмё трена-
жерты залтё, процедурё-
ты кабинеттё, хёрёндон, 
гёрзтёхсён ёмё ёндёр 
дёлхайёдтё.

Нё уацхёссёг

 Хицауады ёмбырдёй  

Боны фёткы – 
республикон бюджет, 

социалон объектты арёзтад, 
фёллойы базары уавёр

ДЗАНАЙТЫ Барисы разамындёй уыд РЦИ-Аланийы 
Хицауады радон ёмбырд. Министртё ёрдзырдтой рес-
публикон бюджет ёххёст кёныны, ахсджиаг социалон 
объектты арёзтад ёмё цалцёджы, фёллойы базары 
нывылад ёмё ёндёр ахсджиаг фарстатыл.

2024 азы фыццаг ёмбисы 
республикон бюджет куыд 
ёххёстгонд цёуы, уый тых-
хёй доклад скодта Цёгат 
Ирыстоны финансты ми-
нистры хёстё рёстёгмё 
ёххёстгёнёг Исахъты 
Олег. Финансты министра-
ды разамонёджы ныхасмё 
гёсгё, дзуаппон рёстёгмё 
республикёйы консолида-
цигонд бюджеты ёфтиёг-
тё хъуамё схёццё уой 12 
миллиард ёмё 516 милуан 
соммё, хёрдзтё та – 12 
миллиард ёмё 777 милуан 
соммё.

– Дзуаппон рёстёг рес-
публикон бюджетмё ёф-
тиёгты хуызы ныридёгён 
ёрбафтыд 11 миллиард 
ёмё 88 милуан сомы бёрц. 
2024 азы январы-мартъийы 
республикон бюджеты 
хёрдзтё схёццё сты 11 
миллиард ёмё 359 милуан 
соммё, – бафиппайдта ми-
нистр.
Исахъы-фырты ныхасмё 

гёсгё, хъалонтё ёмё ён-
дёр хуызы фиддонтёй рес-
публикон бюджетмё ёф-
тиёгты хуызы ёрбафтыд 4 
миллиард ёмё 238 милуан 
сомы бёрц (ивгъуыд азы 
уыцы ёмгъуыдимё абар-
гёйё, 32,3 проценты фыл-
дёр).
Уыимё, финансон ведом-

ствёйы разамонёг куыд 
фёбёрёг кодта, афтёмёй 
бюджетон хёрдзтён сё 
фылдёр хай (60 проценты 
бёрц) лёвёрд цёуы соци-
алон-культурон нысаниуёд-
жы статьятё ёххёст кёны-
нён.

– Куыд уынём, афтёмёй 
азы фыццаг кварталы рес-
публикон бюджеты пъланон 
нысантё уёлдайджынтёй 
ёххёстгонд цёуынц. Ёмё 
раздёрау бюджетон хёр-
дзтён сё фылдёр ёрвыст 
цёуы социалон-культурон 
къабазы фарстатё лыг кё-
нынён. Зёгъём, дзуаппон 
рёстёг ахуырады, ёнё-
низдзинад хъахъхъёнына-
ды, спорты райрёзт ёмё 
ёндёр къабёзты фыц-
цаградон программётё 
ёххёст кёнынён арвыс-
тёуыд 7 миллиард сомы 
бёрц. Уёлдай лёмбынёг 
цёстдард лёвёрд цёуы 
граждёнтён алыхуызон со-
циалон фиддонтё кёны-
ны фарстамё дёр. Ахём 
нысаниуёджы статьятыл 
фыццаг кварталы хардзгонд 
ёрцыд 1,2 миллиард сомы 
бёрц. Ёппёт хъарутёй ба-
цархайын хъёуы, цёмёй 
бюджетон статьятё ёнё-
къуыхцыйё ёххёст кёныны 
фарстамё амёй фёстёмё 
дёр уа фыццаградон цёст-
дард, – фарстайён хат-
дзёгтё кёнгёйё, загъта 
Дзанайты Барис.
Уый фёстё Хицауады 

уёнгтё ёрдзырдтой ёмё 
сфидар кодтой сёрмагонд 
республикон программё 
«Арёзтёдтё»-йы про-
ект. Амынд программёмё 
бахастой ёнёниздзинад 
хъахъхъёнынады, ахуырады, 
цёрёнуатон-коммуналон 
хёдзарады, культурёйы, 
спорты, фёндагон инфра-
структурёйы 870 ахсджи-
аг объекты арёзтад ёмё 

цалцёг. Программёйы уа-
гёвёрдтыл куыст цёудзён 
2024-2030 азты.
Дарддёр министртё ёр-

кастысты фёллойы базары 
уавёр фёнывылдёр кёны-

ны уёлёмхасён мадзёлт-
ты пъланмё. Уыцы ныса-
нён цы программётё ёмё 
проекттё ахъаз уыдзысты, 
уыдоны тыххёй радзырд-
той профилон республикон 
ведомствёты минёвёрттё.

– Федералон Хицауады 
уынаффёйё фёстаг ёртё 
азы дёргъы уёлёмхасён 
финансон фёрёзтё дих-
гонд цёуы фёллойы база-
ры уавёр фёхуыздёр кё-
нынён. Ахём федералон 
ёххуысы фёрцы республи-
кёйы цёрджытёй бирётё 
райстой ног дёсныйёдтё, 
иннётён та фёзындысты 
куысты бынёттё. Ёмткёй 
райсгёйё, ахём уёлёмха-
сён программёты фёрцы 
ёххуысы мадзёлттё ах-
хёссыдысты 100 куыстдёт-
тёг организацийыл ёмё 
1300 куыстагур адёймагыл. 
Адёмён куыст дёттыны 
республикон комитет иннё 
профилон ведомствёти-
мё уыцы архайд хъуамё 
адарддёр кёна, – дзуаппон 
докладтём байхъусгёйё, 
бафиппайдта Хицауады 
Сёрдар.
Боны фёткы иннё фарс-

таты фёдыл раныхас код-
той ахуырад ёмё наукёйы 
министр Алыбегты Эллё, 
арёзтад ёмё архитекту-
рёйы министры хёдивёг 
Тебиаты Аслан ёмё иннё 
ведомствёты минёвёрттё. 

РЦИ-Аланийы 
Сёргълёууёджы 
ёмё Хицауады 
пресс-службё

 Пресс-конференци  

Цы фесты  зёххытё?
Ацы аз январы мёй аппаратон ёмбырды РЦИ-

Аланийы Сёргълёууёг Сергей МЕНЯЙЛО  нё респуб-
ликёйы Паддзахадон исбонад ёмё зёххы ахастдзи-
нёдты  министрадён бахёс кодта, Цёгат  Ирыстоны 
зёххытё куыд ёмё цавёр закъоны бындурыл уёйгонд 
цыдысты, уыцы хъуыддёгтё сбёрёг кёнын. Егъау 
куыст ацы фарстайы фёдыл абон дёр нёма фёци, 
фёлё уал цы бантыст сбёлвырд кёнын, уый фёдыл 
знон нё республикёйы Сёргълёууёг журналисттён 
сарёзта пресс-конференци.  Мадзалы архайдта РЦИ-
Аланийы паддзахадон исбонад ёмё зёххы ахастдзи-
нёдты министр ТЕДЕТЫ Руслан дёр.
Сергей Меняйло куыд 

загъта, афтёмёй уёлдёр 
амынд министрадимё ар-
хайынц барадхъахъхъё-
нынады оргёнтё, проку-
ратурё ёмё цёстдарён 
структурётё.
Сергей Меняйло фёбё-

рёг кодта ацы куысты ах-
хосёгтё.

– 2021 азы бахёс кодтон 
куыд хъалонтё ёвёрыны 
бындурмё биноныгдёр 
ёркёсын, афтё зёххы-
ты фарстамё дёр. Уыцы 
рёстёг зёххыты хъуыд-
дёгтыл бёрнондзинад 
хастой  бынёттон хиуы-
наффёйады оргёнтё, 
ёмё ацы аз 1 январёй 
фёстёмё  уыцы бёрнон-
дзинад закъоны бындурмё 
гёсгё ивд ёрцыд. Нёхё-
дёг байуарём зёххытё, 
зёгъгё, уый тыххёй нё, 
фёлё,  цы ёгъдаухёлд-
тытыл сёмбёлдыстём, 
уыдон аиуварс кёныны 
тыххёй. Зёххы гёбаз нё 
республикёйы нал баз-
зад. Хёхты ёмё къё-
дзёхты фёхстё, хъёдтё  
дёр уёйгонд ёрцыдысты. 
2022-2023 азты уголовон 
хъуыддёгтё арёзт ёрцыд 
иуёй-иу хъёуты сёргъ-
лёуджытыл, хёдзарадон 
хыгъды чингуыты мёнг бё-
рёггёнёнтё кёй ныффыс-
той ёмё ёнёзакъонёй 
зёххытё кёй фёуёй код-
той, уый фёдыл. Прокура-
турёмё балёвёрдтам 43 
хъасты 543 зёххы хайы 
фёдыл. Ууыл нё архайд 
нё фёцис. Куыст дард-

дёр цёуы. Фёлё сбё-
рёг кодтам, зёххы 35 
хайы фёзуатыл ёнёза-
къон ёгъдаухёлдтытё 
кёй ёрцыд. Сё фылдёр 
сты Дзёуджыхъёуы. Уыр-
дём хаст ёрцыдысты Уё-
лахизы парк, Дендрарий, 
Нёртон, Доны станцё  
ёмё Терчы былгёрётты 
зёххытё. Ноджыдёр ма  
прокуратурёмё балё-
вёрдтам, Дзёуджыхъёу, 
Алагир, Мёздёг, Дыгур, 
Кировы ёмё Горётгёрон 
районты зёххыты хёйтты 
фёдыл куырдиёттё, цё-
мёй бёрёггонд ёрцёуа 

сё закъоны ёмвёзады 
ахастдзинад. Нё респуб-
ликё бирё паддзахадон 
программётё ёмё наци-
он проектты архайы, хуы-
мётёг ныхёстёй зёгъён 
кёмён нёй, ёмё ахём 
цёлхдуртё фёзынд нё 
архайды. Нё бёстёйы 
Президент уынаффё ра-
хаста ноджы фылдёр 
скъолатё ёмё рёвда-
уёндёттё аразыны фё-

дыл, ёмё программёмё 
бёргё  бахастам ног скъо-
латы арёзтад, фёлё нём  
зёххы хёйттё та  нёй. 
Куыд ёмё цы уавёрты 
сёххёст кёнём уыцы хё-
стё? Мах  республикёйы 
рёзтыл архайын хъёуы, 
фёлё зёхх куы нё уа, уёд 
куыдёй? – дзырдта Сергей 
Меняйло.
Пресс-конференцийы 

нё республикёйы Сёргъ-
лёууёг видеоёрмёджыты  
фёрцы фёнысан кодта, 
абон ныхас цы зёххытыл 
цёуы, уыцы хёйттё.  Уым 
ирдёй ёвдыст цёуынц, 

хъёдты  дёр арёзтёдтё 
кёй райдыдтой, уый. Уый 
тыххёй Сергей Меняйло 
загъта:

– Хъёдтё нё хъёздыг-
дзинёдтё сты, УФ-йы 
фёзуёттё ёмё нын 
Дзёуджыхъёуы сёрмё 
Реданты ёмё  Дендра-
рийы фёзтё нё  бёстё 
радта  парчы хуызы дзы 
пайда кёнынён, арёз-
тёдтён нё, фёлё. Мёс-
куыйы горёты мидёг цы 

чысыл хъёдтё ис, уым 
цёрёгойтыл дёр цуан кё-
нён нёй закъоны бынду-
рыл. Махмё та дзы арёз-
тёдтё кёнынц. 
Бынтон   диссаг  у  Уёллаг  

Фыййагдоны  зёххыты  уа-
вёр. Адём хъаст кёнынц, 
къёдзёхты фёхстё ёмё 
хохрёбынты ног арёз-
тёдтё кёй райдыдтой, 
афтёмёй  уыцы бынёттё  
сты тёссаг зёйтё  ёмё 
ламитё кёлынёй. Уы-
мёй уёлдай, цёугёдон 
Фыййагдоны былгёрёт-
ты ныззылдтой дачётё.  
Ёппын куыд ницы хъуыды 
кёнём? Абон иннё реги-

онты цы бёллёхтё цёуы, 
адём доны бын фесты, 
уый дёр нё уынём?  Цё-
гат Ирыстоны дёттё дёр 
иу ёмё дыууё хатты нё 
раивылдысты. Уё зёрдыл 
ма ёрлёууын кёнут уыцы 
цаутё. Хъолайы  цъитийы 
фыдбёллёхы  мемориалы 
бакомкоммё дёр егъау  
зёххытё ахст ёрцыдысты, 
ёмё сё гёбазгай  уёймё  
равёрдтой. Цымыти нё чи 
нё уарзы, ахём адёймаг 
нё разындзён.  Уый нё 
фыдёлты рагон историон 
объект у, музей гом арвы 
бын, фёлё дзы  цы  арёз-
тёдтё  фёзынд, уыдон 
ныры хъуыддёгтё не сты, 
фёлё дёсгай азты ха-
бёрттё. Уым ницыуал нё 
бон бауыдзён, фёлё ма 
дзы цы зёххы гёбёзтё 
баззад, уым ахём арёз-
тёдтён ёруадзён нал ис. 
Уыцы хъуыддаг хауы Дзуа-
рыхъёуы бынат «Цъёйаг»-
мё дёр. Хъёды чи рай-
дыдта объект аразын, уыцы 
куыстытё ёрлёууын кён-
дзыстём, арёзтёдтё фе-
халдзыстём ёмё хъёдтё 
фёстёмё паддзахады ис-
бонадмё бахёсдзыстём. 
Хицён адёймёгты къухты 
нал уыдзысты.  Ёз фё-
дзёхстон районты сёргъ-
лёуджыты, загътон сын, 
бёрнондзинад закъоны 
раз кёй хёсдзысты, уый.  
Нё куыст зёххыты фёдыл 
нёма фёцис, разёй  ныр-
ма  бирё  хъуыддёгтё  ис  
Дыгургомы дёр. Цалынмё 
иннё кёмтты дёр Уёл-
лаг Фыййагдоны хуызён 
уавёр нё сёвзёрд, уёд-
мё нё бацархайын хъёуы, 
цёмёй ма байрёджы уа, 
– загъта нё республикёйы 
Сёргълёууёг.
Ёмбырды журналист-

тё лёвёрдтой фарста-
тё, ёмё сын бёлвырд 
дзуаппытё радта Сергей 
Меняйло.  Зёххыты фарс-
та сбёлвырд кёныны 
куыст дарддёр цёуы.

САУТЁТЫ Тамилё 

ХЪОЙБАЙТЫ Назир

ЦЁГЁРАТЫ Мысост

ХЪОЙБАЙТЫ Гадзо

 МЫСОЙТЫ Мухар

БИТАРТЫ Григори АГЪНАТЫ Сёхём

ГАПБАТЫ Созырыхъо ЦОГОЙТЫ Георги

ЛОКАТЫ Владимир ДЗИУАТЫ Будти

Ёнёмёлгё 
полкъ

ФЁРНИАТЫ Сандро ДЗАНЁГАТЫ Никъала

 Ядерон фыдбылызтё 

Дыккаг дунеон хёст кёронмё куы фёцёйхёццё 
кодта, уыцы заман – 1945 азы 6 ёмё 9 августы – аме-
рикаг хёдтёхджытё япойнаг горёттё Хиросимё ёмё 
Нагасакийыл фыццаг атомон бомбётё кёй ёрёппёрс-
той, планетёйы цёрджытёй уый ныр дёр рох нёу. 
Тыхджын рёмыгъдтыты 

аххосёй мингай адёймёг-
тё удёгасёй басыгъдыс-
ты, адзалёй чи аирвёзт, 
уыдон ёмё сё фёстагёт-
тё та дёсгай азты фёстё 
дёр уёззау низтёй сё-
йынц.
Ядерон хёцёнгарз ёп-

пётёй раздёр кёмё 
фёзынд, уыцы паддза-
хад – Америкёйы Иугонд 
Штаттё – ёппёт дунейён 
ёлдариуёг кёныны фёнд 
скодта. Нё бёстёйы 
бахъуыд хи атомон уарт 
саразын. Ядерон хёцён-
гарзаразёг куыстуёттёй 
иу уыд Челябинскы об-
лёсты куыстадон иугонд 
«Маяк». Ам удуёлдайё 
чи фыдёбон кодта, уыцы 
мингай советон адёймёг-
ты ёхсён уыдысты Цёгат 
Ирыстонёй рацёуджытё 
дёр. 

1951-1958 азты амынд 
куыстадон иугонды ёр-
сидтмё гёсгё ёфсёддон 
службё чи кодта, уыдонёй 
350 адёймаджы уыдысты 
нё республикёйё рацё-
уёг лёппутё, «Маяк»-ы 
сёйраг инженеры бынат та 
ахста не ’мзёххон Татра-
ты Тасолтан. 1957 азы 29 
сентябры «Маяк»-ы атомон 
фыдбылыз куы ёрцыд, 
уыцы бон дзы службё код-
той ирыстойнёгтё Юрий 
Алехин, Бёдоаты Мурат-
бег, Бететы Созыр, Бидеты 
Альберт, Тъехты Валентин, 
Токаты Сафарбег ёмё 
ёндёртё. Ацы адёмён 
сё фылдёр хай удёгас 
нал у. Ядерон бёллёхы 
фёстиуджытё сё мёрд-
тём батардтой.
Дунейы фыццаг ёмё 

ёппётёй егъаудёр кос-

модром «Байконур» са-
рёзтой Казахстаны. 
«Байконур»-ёй космосмё 
ракетётё уадзыны заман 
мингай специалисттён 
(адоны ёхсён – не ’мзёх-
хонтё, Фыдыбёстёйы 
Стыр хёсты архайджытё 
инёлар-лейтенант Коцой-
ты Айтек, Сабеты Виктор 
ёмё ёндёртё) тёссаг 
уыд ядерон тынты аха-
дындзинадёй хъыгдард 
баййафынёй. 

1961 азы 4 июлы Атлан-
тикон фурды хёстон хёс-
лёвёрд ёххёстгёнёг, 
ядерон хёцёнгарзёй иф-
тонггонд доныбынтыцё-
уёг К-19 науыл фыдбылыз 
кёй ёрцыд, бирётё уый 
нё зонынц. Стыр хъёба-
тырдзинад ёмё удуёл-
дайдзинад равдисёг ден-
джызонтё (адоны ёхсён 
– цёгатирыстойнёгтё, 
2-ём къёпхёны старши-

натё Виктор Шерпилов 
ёмё Геннадий Каралуп) 
ядерон реактор срёму-
дзын нё бауагътой ёмё 
афтёмёй адзалхёссёг 

радиацион тынтёй фурд 
бахъахъхъёдтой. 

1986 азы 26 апрелы 
Украинёйы, Киевы об-
лёсты Чернобылы ато-
мон электростанцёйы 
ёрцыд стыр радиа-
цион фыдбылыз. Ядерон 
бёллёхтёй адёмён канд 
хёсты нё, фёлё сабыр 
царды уавёрты дёр тёс-
саг кёй у, чернобылаг 
фыдбылыз ууыл дзурёг 
уыд. Егъау Советон Цё-
дис ёппёт гёнёнтёй 
архайдта ядерон хъомпа-
лы ныхмё тох кёныныл, 
знаггадхёссёг радиацион 
тынтё кёцёй цыд, цыбыр 
рёстёгмё уыцы 4-ём 
энергоблок тынуромён 
ёрмёгёй сёхгёныныл. 
Стыр бёстёйы алыхуызон 
регионтёй Чернобылмё 
ёрбацёуёг ёфсёддон 
службёгёнджытё, цар-
дён тёссаг уавёрты ар-

хайгёйё, нёзынгё зна-
джы ныхмё удуёлдайё тох 
кодтой. Ядерон фыдбёл-
лёхён ёвирхъау фёс-
тиуджытё кёй ис, уый 
хатгёйё, Чернобылмё 
ёрвыст ёфсёддонтё сё 
хёслёвёрдтё ёнаиппёй 
ёххёст кодтой. 
Киевы облёсты ёрцё-

уёг ядерон фыдбылызы 
фёстиуджытё чи аиуварс 
кодта, уыцы 1700 цёгат-
ирыстойнагёй (адоны 
ёхсён уыдысты нё рес-
публикёйы Ветеранты 
советы сёрдар Фриаты 
Хъазыбег, Чернобылёгты 
цёдисы сёрдар Кокойты 
Владимир, Быдтаты Евге-
ни, Александр Кучер, Трис-
тан Сихоношвили ёмё 
бирё ёндёртё) ныридё-
гён ма не ’хсён цёрынц 
цыппарсёдё адёймагёй 
къаддёр. Радиацион тын-
ты аххосёй хъыгдардбай-
йафёг ацы адём ёрвылаз 
дзёбёхгёнинаг вёййынц. 
Ядерон бёллёхы фёстиу-
джытё иуварсгёнджы-
тёй фёндзай адёйма-
гёй фылдёр хорзёхгонд 
ёрцыдысты Хъёбатыр-
дзинады орденёй ёмё 
ёндёр хёстон хёрзиу-
джытёй. 
Ядерон фыдбылызты 

фёстиуджытё чи аиуварс 
кодта ёмё абон не ’хсён 
чи нал ис, уыцы адёмы 
рухс нёмттё ссарынён 
ацы азы 26 апрелы11 са-
хатыл Дзёуджыхъёуы 
Калинины уынджы ёрбы-
нёттонуёвёг скверы раз-
дёрау сараздзыстём ём-
бырд. Ядерон хъомпалёй 
дзыллёты бахъахъхъёнёг 
адёмы рухс нёмттё рох-
гёнинаг не сты. 

Юрий ТИТАРЕНКО,
Чернобылы фыдбылызы 

фёстиуджытё 
иуварсгёнёг, 
РЦИ-Аланийы 

кадджын ветеран 

 Ёдасдзинад 

УФ-йы Ёдасдзинады федералон службёйы цё-
гатирыстойнаг управлени ёмё РЦИ-Аланийы Мид-
хъуыддёгты министрады оперативон кусджытё, 
иумёйаг агурён мадзёлттё саразгёйё, кёрон 
ёрёвёрдтой Фёскавказы бёстётёй иуы дыууё цё-
рёджы ёнёзакъон архайдён.
Слестгёнджытё куыд 

сбёрёг кодтой, афтёмёй 
1976 ёмё 1985 азы гуырд 
нёлгоймёгтё Эльшан 
Асланов ёмё Алтун Су-
лейманов республикёмё 
ёрбаластой наркотикон 
буаргъёд. Наркотик хёйт-
тыл куы адих кодтой ёмё 
йё рагагъоммё бёлвырд-
гонд сусёг бынётты ёвё-
рын куы райдыдтой, уёд 

сё оперативон кусджытё 
баурёдтой. Нёлгоймёг-
тём куы баджигул кодтой, 
уёд сём разынд метадо-
ны 2 граммы бёрц. 
Уыцы цауы фёдыл Ра-

хизфарсы районы мид-
хъуыддёгты хайад сарёз-
та уголовон хъуыддаг ёмё 
баххёст кодта ёппёт 
слестгёнён мадзёлттё 
дёр. Ныр уголовон хъуыд-

дагмё ёркаст районы 
тёрхондон.
Хъуыддаджы ёппёт ёу-

уёлтё раиртасгёйё, гуы-
рысхойёгты фыдгёнд 
тёрхондон ёнёдызёрды-
гыл банымадта. Афтёмёй 
сё ёнёзакъон архайды 
тыххёй амынд нёлгой-
мёгтё хёстёгдёр 3 азы 
ёмё 6 мёйы арвитдзысты 
ахёстоны.

УФ-йы Ёдасдзинады 
федералон службёйы 

РЦИ-Аланийы 
управленийы пресс-

службё

 Барад 

Ёрёджы Алагиры районы мидхъуыддёгты хайа-
ды хицау, пъёлицёйы булкъон ТЫЛАТТАТЫ 
Аслёнбегён уыд комкоммё фембёлд бахатёг ём 
адёмимё.

Районы цёрёг адём хайады разамонёгмё алы-
хуызон фарстаты фёдыл бахатыдысты. Тылатты-фырт 
алы бахатёг ём адёймагён дёр бёлвырд дзуапп  
радта, стёй хайады дёлхайёдты разамонджытён 
адёмы фарстаты фёдыл хёстё сбёлвырд кодта. Ацы 
фембёлдтыты рёстёг адёммё ис мидхъуыддёгты 
хайады разамонёгён пъёлицёйы куысты, адёйма-
джы барты хъахъхъёнынад ёмё архайёг закъон-
ёвёрынад ёххёст кёныны тыххёй фарстытё радты-
ны бар. 
Уё зёрдыл уын лёууын кёнём: Алагиры районы 

мидхъуыддёгты хайады хицау ёмё йё хёдивджытё 
бахатёг сём адёймёгтимё фембёлынц мёнё ахём 
адрисмё гёсгё: Алагир, Инёлар Бесолы-фырты уынг, 
1, фыццёгём уёладзыг. Фембёлды тыххёй рагацау 
фёдзурын ёмбёлы 8(86731) 3-36-00 телефонёй.
Фарста кёд ёвёстиатёй лыггёнинаг у, уёд Тылат-

таты Аслёнбег цёттё у адёмимё ёнёрадёй фем-
бёлынмё.

ГЁЗЗАТЫ Зёринё,
Мидхъуыддёгты министрады

Алагиры районы хайады инспектор 

Сё рухс нёмттё сын 
ёрымысдзыстём

Наркотикон буаргъёдты ёнёзакъон зилдух

 Уёлахизмё цёугёйё 

1942 азы, ацы бон, 25 апрелы –
хёсты 308-ём бон:
ССР Цёдисы Адёмон комиссарты совет ёмё ЁКП(б) 

ЦК сфидар кодтой Уынаффё «Паддзахадон къуымбил 
ёнёмёнг дёттыны нормётё иуцасдёр фёфылдёр 
кёныны тыххёй». Паддзахадён къуымбил ёнёмёнг 
дёттыны нормётё фылдёргонд ёрцыдысты, уымён 
ёмё фронты къуымбил дзаумёттё цас хъёуы, уыцы 
домён фёфылдёр.
Мыхуыргонд ёрцыдысты ЁКП(б) ЦК-йы фыццаг-

мёйон лозунгтё. Партийы Центрон Комитет фёсидт 
фёллойгёнёг уёрёх дзыллётём, советон ёфсады 
хёстонтём, цёмёй се ’ппёт хъарутё дёр саразой 
знаджы бынтондёр ныддёрён кёнынмё.
Ныгуылён фронты иу хайы знаг авиаци ёмё зынг-

ёхсгё хёцёнгарзы ёххуысёй архайдта мах ёхсгё 
хёйттём ныббырсыныл. Артиллери ёмё фистёгёф-
сады хёцёнгарзёй гитлеронтё дёрёнгонд ёрцыдыс-
ты стыр зиантимё.

1943 азы, ацы бон, 25 апрелы –
хёсты 637-ём бон:
Цёгатаг флоты торпедохёссёг авиаци Кунг-Фьонды 

знаджы районы ахъаззаг цёф ныккодта къанвойён, 
фёдёлдон кодта транспорттё «Леезес», «Штурцзее» 
ёмё посты нау, зиантё ёрхаста иннё наутён дёр. 
Ростов-Донёй ныгуылёны ’рдём дёр нё хёстонтё 
бацыдысты карз хёсты. Советон артиллеристтё ёмё 
минометёй ёхсджытё ныддёрён кодтой знаджы 11 
дзоты ёмё ёмбёрзт акъоппы, се 'хсынёй ныхъхъус 
кодтой 2 артиллерион ёмё 3 минометон батарейы.
Челябинскы металлургон заводы кусын райдыдта 

егъау ёмё тыхджын электрон пец.

1944 азы, ацы бон, 25 апрелы –
хёсты 1039-ём бон
Советон авиаци бомбётё ёркалдта Латвийы ёф-

сёнвёндёгтыл. Срёмыгъдтытё ёмё зынгсирвёзты-
тёй дёрёнгонд ёрцыдысты знаджы цалдёр эшелоны 
ёфсёддон техникё ёмё цистернётимё.
Севастополмё хёстёг советон тёхджытё ёрёп-

пёрстой судзгёйё знаджы 27 хёдтёхёджы.
Бёстё Хъахъхъёныны паддзахадон комитет рахаста 

Донбассмё кусынмё 36300 адёймаджы арвитыны уы-
наффё. Сё 70 проценты хъуамё уой, зёххы бын кусын 
чи бафёраздзён, ахём нёлгоймёгтё. Хъахъхъёныны 
паддзахадон комитет радта Донбассы ёвзалыйы про-
мышленносты кусджытён сё бинонты ракёныны бар, 
бахёс кодта хёдзарадон хёрдзтён сын фёйнё 2,5-5 
мин сомы бафидын.

1945 азы, ацы бон, 25 апрелы –
хёсты 1404-ём бон:
3-аг Белоруссиаг фронты ёфсад уёлахизёй ахицён 

кодтой Скёсёйнаг-Пруссийаг операци.
3-аг Белоруссиаг фронты 11-ём гвардион ёфсад 

Земладонскы ёрдёг сакъадахыл знаджы ныддёрён 
кёнгёйё бацахста горёт Пиллау.

1-аг Белоруссиаг фронты ёфсёдтё бацахстой Бер-
линёй ныгуылёнмё цёуёг ёппёт фёндёгтё дёр.

1-аг Украинаг фронты 5-ём гвардион ёфсады хёс-
тонтё рахызтысты цёугёдон Эльбёмё Торгауы цур, 
баиу сты 1-аг америкаг ёфсады хёйттимё. Германы 
цёгатварсы ёфсад хицёнгонд ёрцыдысты немыцы 
хуссарварсы ёфсадёй.

1-аг Белоруссиаг ёмё 1-аг Украинаг фронтты ёф-
сёдтё Берлиныл кёй ёрхъула кодтой, стёй 3-аг Бе-
лоруссиаг фронты ёфсад горёт ёмё фидар Пиллау 
кёй бацахстой, уыдётты кадён Мёскуыйы сарёзтой 
дыууё салюты.

Ёрмёг бацёттё кодта
КАСАТЫ Батрадз

Фыдыбёстёйы 
Стыр хёсты 
1418 боны

 Национ проекты фёрцы 

Ивгъуыд азы кёрон Дзёуджыхъёуы 4-ём поликлиникёйы ёвёрд 
ёрцыд нырыккон компьютерон томограф. Уыцы кусёнгарз сёвёрдтой 
фыццаградон национ проект «Ёнёниздзинад»-ы уагёвёрды бындурыл.

Уый тыххёй фехъусын кодта РЦИ-
Аланийы Ёнёниздзинад хъахъхъё-
нынады министрады пресс-службё.
Министрады минёвары ныхас-

мё гёсгё, ног техникё сёвё-
рынён поликлиникёйы бацёттё 
кодтой сёрмагонд бёстыхай, специ-
алисттён та сарёзтой уёлёмхасён 

ахуыртё, цёмёй томографыл куыст-
мё ёнёкъуыхцыйё бавналой.
Уыцы ёууёлты фёрцы компьюте-

рон томографы архайд уайтагъддёр 
сахадыдта поликлиникёйы куыстыл – 
зынгё фёкъаддёр алыхуызон меди-
цинон иртёстытё саразынён хъёу-
гё рёстёг, стёй, ног техникёйы 
фёрцы, кёй зёгъын ёй хъёуы, фё-
бёстондёр рынчыны уавёр раха-
тыны хёрзхъёддзинад. Поликлини-
кёйы специалисттё куыд зёгъынц, 
афтёмёй азы райдайёнёй нырмё 
ног томографы фадёттёй спайда 
кодтой 2 мин ёххуысхъуаг адёйма-
гёй фылдёр. Уыдонён томографыл 
сарёзтой хъёугё алыхуызон 3,6 
минёй фылдёр медицинон раир-
тёсты. Уыцы анализты фёрцы ал-
кёцы адёймагён дёр нысангонд 
ёрцыдысты хъёугё дзёбёхгёнён 
мадзёлттё.
Цёгат Ирыстоны Ёнёниздзинад 

хъахъхъёнынады министрады ми-
нёвары ныхасмё гёсгё, республи-
кёйы медицинон кусёндёттё дард-
дёр дёр ифтонггонд цёудзысты ног 
техникёйё. Уымён фадёттё дёт-
тынц фыццаградон национ проект 
«Ёнёниздзинад» ёмё «Ёнёниздзи-
над хъахъхъёнынады фыццаг къёп-
хёны кусёндётты модернизацийы» 
программё. Зёгъём, хёстёгдёр 
рёстёг ног магнитон-резонансон 
томограф ёвёрд ёрцёудзён Мёз-
дёджы районы Центрон рынчындоны 
дёр.

КАЛМАНТЫ Аслан

Горёты цёрджыты 
ёнёниздзинады 

сёраппонд

Адёмимё 
фембёлд

 Ирон ёгъдёуттё 

Зазхёссён
Зазхёссён у мардёгъдау. Кёнынц ёй Куадзёнёй 

къуыри раздёр сабаты, афёдзы дёргъы чи амард, 
уыдоны рухс ном ёрымысынён. 

«Зазхёссёны бон мыг-
гаг, сыхёгтё ёмё хёс-
тёджытё марды ном ард-
той мархойы хёринёгтёй, 
— фыста Хозиты Федыр 
йё чиныг «Ирон фынджы 
ёгъдёуттё»-йы, — хёлар 
ын кодтой йё дзаумёт-
тё ёмё йё дарёс. Фын-
гыл ёвёрдтой арахъхъ, 
бёгёны, бёзджын ёмё 
тёнёг  къуымёл, суары 
къус, доны къози, кёфы 
фыд ёмё цёхджын кё-
сёгтё, ёнхъизёнджынтё, 
цуанитё, тыппырёттё, за-

дынтё, лакъамитё, скъу-
даджынтё, хъёдурджын-
тё, нартхор, мёнёу ёмё 
хъёдуры дзёрнатё, ихын 
ёмё хуымётёджы сё-
кёртё — цыбыр дзырдёй, 
мархойы хёринёгтёй 
къухы цы уыди, уыдон се 
‘ппёт дёр. Семё-иу фын-
гыл ёнёмёнг ёрёвёрд-
той цёхх ёмё кард дёр. 
Хёлар сё кодтой ацёргё 
лёгтё ёмё зёронд ус-
тытё. Фёйнё сыкъайы-       
иу банызтой хёдзарвён-

даг ёмё сыхаг лёгты 
къорд».
Уыцы бон-иу, стёй ныр 

дёр иуёй-иу хъёуты зазы 
стыргомау къалиу сфё-
лыстой алыхуызон дыргъ-
тё ёмё адджинёгтёй. 
Сауыгътой-иу ыл къафет-
тё, дыргъы хустё, ёнгуз-
тё ёмё ёндёр хёрзад 
хёринёгтё хёлттёгон-
дёй. Хуыдтой йё Ёлём. 
Зазы къалиу — Ёлём-иу 
мардён куы ныххёлар 
кодтой, уёд ёй хастой 
уёлмёрдмё. Ацы марды 
ёгъдау Зазхёссён дёр 
уымён хуыйны. 
Зазы къалиу — Ёлём 

уёлмёрдмё хаста барёг, 

ныр та — устытё. Фён-
дагыл ын йё дыргътё, 
адджинёгтё байуарынц 
сывёллёттён. Хёларгонд 
хёринёгтёй сывёллётты 
барёвдауын ирон адё-
мы уырнынадмё гёсгё 
мардён мёрдты бёсты 
ёхцон у, чи сё радты, уы-
мён та — удыбёстё. Зазы 
къалиуыл ма цы чысыл 
муртё аззайы, уыдонимё 
йё уёлмёрдмё бахёццё 
кёнынц. Уым дёр та мар-
дён Ёлём ёмё сё хёс-
синёгтёй, рухсаг у, фё-
зёгъынц. Стёй йын зазы 
къалиу йё цырты фарсмё 
ныууадзынц.

Къутугёнёнтё
Êъутугёнёнтё сты óàë-

äçûãîí, õîðû á¸ðêàäû 
á¸ð¸ãáîí. Óûöû áîíì¸-
èó ñö¸òò¸ êîäòîé, á¸-
ð¸ãáîí¸í öû ô¸õú¸óû 
õ¸ðä ¸ì¸ íîçò¸é, óûé.

Ó¸ëäàé  ёхсызгонä¸ð  
óûä ñûâ¸ëë¸òò¸í. Óû-
äîí¸í ¸ôñèíò¸ ì¸í¸ó 
ê¸í¸ õú¸á¸ðõîðû ññà-
ä¸é ôûõòîé, àëûõóûçîí 
õ¸äçàðû ôîñû ¸ì¸ 
êóñ¸íã¸ðçòû õóûçò¸ ÷è 
¸âäûñòà, àõ¸ì ãóûë-
ò¸. Ñ¸éðàãä¸ð òà 
äçû óûäûñòû õîð-
¸ôñíàé¸í êúóòóòû, ãîíòû 
õóûç¸ãò¸. Á¸ð¸ãáîí ä¸ð 
àôò¸ óûì¸í õóûéíû. Õîðû 
á¸ðêàäû îõûë-èó öû áèð¸ 
êúóòóò¸ ñôûõòîé, óûäîí-
иу õ¸ðçäçàã áàêîäòîé ì¸-
í¸ó, õú¸á¸ðõîð ̧ ì¸ ñûñ-
äæûé¸. Оìà àöû àç õîð-
ò¸é àôò¸ áàéäçàã ó¸íò í¸ 
êúóòóò¸, õîðä¸òò¸, ãîíò¸. 
Óûé óûä ç¸õêóñ¸äæû ñòûð-

ä¸ð á¸ëëèöò¸é èó ¸ì¸, 
ö¸ì¸é ¸ðö¸óà, óûì¸í 
êîäòà ô¸çì¸ãîé íûìä 

ìèò¸. "Õ¸äçàðû õèñò¸ð-
èó áàöûäèñ êú¸áèöì¸ 
¸ì¸-èó õîðäîíû êúóòó-

éû ôàðñ áàêúóûðöц-
êúóûðöц êîäòà êóâã¸-êó-
âûí ¸ì¸-èó çàãúòà: «Н¸ 
õîðäîí àôò¸ äçàã ó¸ä 
õîð¸é, — ôûññû Öûáûðòû 
Ëþäâèã. — Óûé ô¸ñò¸ 
¸âçîíã ô¸ñèâ¸ä åðûñ 
êîäòîé ìèëì¸ ¸õñûí¸é".

Íîããóûðäòû, íîã ÷ûí-
äçûòû õ¸äç¸ðòòû ê¸ð-
òûòû ê¸í¸ ñûõòû á¸-
ð¸ã ð¸òòû-èó ñûâ¸ëë¸òò¸ 
ìûñàí¸í ¸ð¸â¸ðäòîé ñ¸ 
ôûõ êúóòóò¸, õ¸äçàðîí ôî-
ñû, ñò¸é õîðû êóûñòã¸í¸í 
äçàóì¸òòû õóûç¸ãò¸ ¸ì¸ 
ñ¸ ôàò¸é ¸õñòîé ðà-
äыãàé. Ôûëä¸ð õúà-
âûäûñòû êúóòóò¸ì.   
Ìûñàн-èó ÷è àêúóûðд-
òà, óûé-èó ёй àìáûëäòà 
¸ì¸ äçû-èó öèíã¸íã¸ 
íûêêîìäçàã êîäòà. Óû-
ì¸í ¸ì¸ õúóûäû êîäòà, 
èó¸é ìûñàí àêúóûðäòîí, 
èíí¸ì¸é òà õîðû á¸ðêàä 
ðàìáûëäòîí, зёгъгё. Õú¸ë-
äç¸ã ¸ì¸ ¸õöîí á¸-
ð¸ãáîí-èó àõàñòà ñóàíã 
èç¸ðì¸. 

 Бынёттимё баст таурёгътё 

Туджджыны лёгёт
Дёргъёвсгомы Хынцёджы хъёууатёй Къёхтысё-

ры ёхсён къёдзёх хохы фахсыл иу лёгёты бацё-
уён у дурёй амад. Лёгётмё фахсыл ёнцон схизён 
нёу, фёлё йё дардмё дёр чи фены, уый йыл йё цёст 
ёрёвёры ёмё дисы бацёуы: «Нё цёрынён куы нё 
бёззы, нё – мёсыгён, уёд фахсыл лёгётмё схизён 
сёхгёныны сёр кёй цёмён бахъуыд!?» Бынёттон 
цёрджытёй искёй куы бафёрсай, уёд дын зёгъдзён: 
«Уый Туджджыны лёгёт у».

Туджджыны лёгётыл ис 
таурёгъ. Адём ёй алы-
хуызётты дзурынц. Цагъа-
ты Н. фысгё дёр ныккод-
та ёмё йё рауагъта 1963 
азы чиныг «Памятники ма-
териальной культуры Се-
верной Осетии»-йы. Ёз ёй 
фехъуыстон ёндёр хуызы 
ёмё уын ёй афтёмёй уё 
размё хёссын.
Кёддёр... Уый раджы уы-

ди. Хынцёджы цёрджы-
тёй иу лёгён цуаны йё 
топп фёирвёзт йе ‘мбал-
мё. Ёнёбарёй лёг 
амардта, фётуджджын 
тыхджын мыггагимё, ёмё 
йын йё рёстдзинад уыцы 
тызмёг дуджы кёй ни-
цёмё ёрдардзысты, уый 
зыдта. Уёд-иу лёджы чи 
амардта, уый нё, фёлё 
кёй хёцёнгарзёй мард 
ёрцыд, уый дёр нымад 
цыд туджджыныл, тудж-
джыны фиддонтё дзы 
домдтой. Ёмё цуанон лёг 
йёхи бафёсвёд кодта. 
Бон ёмбёхст уыцы лёгё-
ты, ёхсёв та йё фидёрт-
тё кодта — дуртё йём 
бёндёнёй ласта ёмё 
йын йе схизён ёхгёдта.
Туджджынён йё хёдза-

ры дыууё хойы ёмё мад 
йеддёмё ничи уыд, ёмё 
зыдта, уыдоны кёй ничи 
бахъыгдардзён. Сылгой-
маджы туджы тыххёй 
ничи мардта, ёфхёрд-
та. Уый  худинагыл нымад 
цыд. Ёмё ма йын-иу йё 
хотё сусёгёй хёринаг 
дёр схастой. Уыцы хабар 
бафиппайдтой, дзёгъёл 
гёрахёй чи фёмард, уый 
ёртё ёфсымёры дёр, 
фёлё сё хотё не ‘ндёв-
той. Лёджы лёгётёй 
куыд расайой ёмё сё туг 
куыд райсой, ууыл уыд сё 
сагъёс. Хотё йын хёринаг 
схёссынц, уый дёр уыдон 
нымадтой хорзыл — кёд 
сём искуы дёлиау ёр-
хизид, уёд ыл сё хёцён-
гарз сёндзариккой, ёмё 
ёдзух фёлтёрёнтё код-
той. Фёлё сё къухы не 
‘фтыд. Цуаны ауайы, уый 

дёр зыдтой. Йё разы дёр-
иу бабадтысты, дардёй-иу 
ёй ёхстой, ёввахс бацё-
уын ём нё уёндыдысты, 
йё рёстдзёвины ахаст 
ын зыдтой. Хорз цуано-
ныл нымад уыд. Ёфсы-
мёрты фёцёгъдынён ын 
фадат арёх уыд. Уёлдай-
дёр ём-иу лёгётмё куы 
бырстой, уёд. Фёлё йё 
барёй туг ныккалын нё 
фёндыд, ёмё сё-иу тёр-
сыны ёхст кодта.
Ёфсымёртё сёхими-

дёг ёмбёрстой цуаноны 
зёрдёйы уаг, фёлё сё 
ничи ницы дзырдта. Туг-
исыны тызмёг ёмё ёгъа-
тыр ёгъдау сё зонды мы-
лазон мигъау ныббадт. Сё 

сёртё сисын, сё дзыхы 
дзаг сдзурын сё нал уагъ-
та. Худинаг сём каст, ныр-
ма се ‘фсымёры туг кёй 
нё райстой, уый. Ёмё 
адёмы раз сёхи ёнкъард-
той ныхкъуырдёй.
Уёд иуахёмы кёстёр, 

царды нысан удёй хорз чи 
нёма банкъардта, уый йе 

‘фсымёртён куы райха-
лид, сё худинаджы уавё-
рёй фервёзынён ём цы 
хъуыды фёзынд, уый.
Иу мёйрухс ёхсёвы, 

зёгъы, ёз арсы цармы 
мёхи стухдзынён, афтё-
мёй арсы цыдёй лёгё-
ты ‘рдём сабыргай мё 
ных сараздзынён. Нё 
амёттаг мё ёнё ба-
фиппайгё нё фёуы-
дзён, ёрёхсдзён мё, 
ёз фыццаг ёхсты фёс-
тё мёхи мардёфсон 
скёндзынён. Уый, цуанон 
уёвгёйё, йёхи нё ба-
уромдзён, йе ‘мбёхсён 
бынатёй «арсы мардмё» 
ёрхиздзён. Сымах уыцы 

рёстёг хъуамё ёмбёхст 
уат, лёгётмё фёндаг 
уём ёхсты бёрцмё хорз 
кёдём зына, ахём ран. 
Ёмё-иу ыл ма бацауёр-
дут. Ёз дёр ёй ёхс-
дзынён.
Фёнд хорз фёнд уыд, 

фёлё ёфсымёртё нё 
разы кодтой сё кёстёры 
топпы дзыхмё ёрёвё-
рыныл, уёд та дё фыц-
цаг ёхстёй амардта, куыд 
рёстдзёвин у, уый нын 
амонын нё хъёуы, зёгъ-
гё. Фёлё кёстёр ёф-
сымёр йё фёнд атардта 
тугисыны карз ёгъдауы 
фёрцы, ёмё ёртё ёфсы-
мёры иу мёйрухс ёхсёв 
араст сты сё туджджы-
ны марынмё. Сё фёнд 
конд уыд. Кёстёр йёхи 
арсы цармы ёрбатыхта 
ёмё арсы цыдёй фёхилы 
хохы фахсыл. Ёфсымёр-
тё йём сё цёст дарынц. 
Уалынмё йё бафиппайд-
та цуанон дёр. Ныхъхъа-
выд ём,  ёмё мёйрухс  
ёдзём  ёхсёвы топ-
пы хъёрёй ныцца-
рыдтой кёмтты нар-
джытё. «Арс» ёрхауд-
та ёмё айнёгыл ён-
цадёй аззад. Цуанон иу 
дзёвгар йёхи нё рав-
дыста, фёлё та бёстё  
куы ныссабыр, уёд лё-
гётёй йё амёттагмё 
рараст. Ёфсымёртё йё 
дёлиау ёруагътой, фёс-
тёмё алидзын ын куыд 
нё бантыстаид, уый бёрц. 
Стёй йём сё дыууё дёр 
ёмхъавд фёкодтой, ёмё 
дё балгъитёг — афтё. 
Лёг фёцудыдта, стёй 
сёрбихъуырёйттё кён-
гё ёртылд се ‘фсымёры 
фарсмё.
Ёфсымёртё се ‘мбёх-

сён бынатёй фёгёппытё 
кодтой ёмё чи фёраз-
дёронёй атагъд кодтой 
сё кёстёры уавёр ба-
зонынмё. Арсы цармёй 
йё фёхицён кодтой, ас-
гёрстой йё, фёлё дё 
фыдгул уыйау уёд. Рёст-
дзёвин цуанон нё фёив-
гъуыдта иу ёхстёй дёр. 
Чысыл фалдёр йё мёр-
дон хуызы хуыссыд йёхё-
дёг дёр.
Гъе, ахём ёгъатыр ёмё 

тызмёг ёгъдёуттё уыд 
нё хёхты. Уыдонён ёнус-
ты ёвдисёнёй лёууы 
Туджджыны лёгёт.

ЦГЪОЙТЫ Хазби

Туджджыны лёгёт хохы фахсыл

 Фыссынц «Рёстдзинад»-мё 

Хуыцауысконд ахуыргёнёг                              
Ирыстоны номдзыддёр хъёутёй иу – разагъды Джызёл. Ацы зёдба-

дён ран фидар бынат ёркодтой ирон фарн, ирон ёгъдау, ирон ёфсарм, 
ёмё сыл абон дёр джызёйлёгтё фидар хёцынц, стырёй-чысылёй.

Джызёлы акодта Моргуаты Зауыр-
беджы чызг Аллё йё фыццаг къах-
дзёфтё. Хъёлдзёг ёмё амонд-
джын уыдысты йё сабибонтё, зёр-
дёрухсёй хъомыл кодтой йе ‘ртё хо 
ёмё иунёг ёфсымёримё сё фы-
дёбонджын, куыстуарзаг, адёмуар-
заг фыд Моргуаты Зауырбег ёмё сё 
кадджын мад Замирёйы къухы.

 Джызёлы 1-ём скъолайы къёсё-
рёй куы бахызт, уёд, цыма, аргъуа-
ны  къёсёрёй бакаст, афтё фёкаст 
гыццыл Аллёмё, ёмё райдыдтой 
йё фыццаг ныфсджын къахдзёфтё 
ахуыры бёрзёндтём. 

 Аллёйён йё зёрдёйы арф 
бынат ахсы уёды      рёстёджы 
скъолайы ирон ёвзаг ёмё лите-
ратурёйы ахуыргёнёг Дойаты Гам-
болы чызг Наталья. Уый бауагъта 
чызджы зёрдёйы бёллиц – ахуыр-
гёнёг суёвынмё, ёмё хуымё-
тёджы ахуыргёнёг нё, фёлё На-
тальяйы хуызён, йё куыст ёмё 
сабиты ёгёрон уарзтёй чи уар-
зы, ахём. Скъола каст  фёци ит-
тёг хорз бёрёггёнёнтимё, фёс-
тёдёр – Цёгат Ирыстоны паддза-
хадон педагогон училищё, стёй та 
–  Хуссар Ирыстоны паддзахадон ин-
ститут, уыдон дёр – иттёг хорз бё-
рёггёнёнтимё. Афтёмёй сёххёст 
йё сабибонты бёллиц!
Уёды рёстёджы Джызёлы 2-ём 

астёуккаг скъолайы директор Джу-
льеттё Арутюновна Саркисян ёмё 
ирон ёвзаджы ахуыргёнёг Гиоты Ан-
тоны чызг Зинаидё сёхимё ёрбан-
гом кодтой чызджы, стыр ныфс дзы 
бауагътой, ёмё Аллё ссис ёцёг 
ахуыргёнёг! Абон дёр кусы Джызё-
лы 2-ём астёуккаг скъолайы. Зёр-
диагёй йёхи цы куыстён снывонд 
кодта, уымён цырагъдарёй  лёууы 
ныр фёндзай азы.

 Дисы ёфтауы Аллёйы ёрвылбо-
ны  фыдёбон сывёллётты хъомы-
лады. Цымыдисаг сты, цы бирёвёр-
сыг мадзёлттё аразы сабитём ирон 
культурё, ёгъдёуттё ёмё традици-
тём уарзондзинад гуырын кёныны 
охыл, нё ирон адёмы сфёлдыстад-
мё цымыдис цёстёй кёсын. Фёс-
урокты сывёллётты зонгё кёны, 
ирон адёмёй сё кадджын нёмттё 
историйы кёмён баззадысты, уыцы 
лёгты фёрнджын хъуыддёгтё, нё 
республикёйы монон объекттимё, 
цыртдзёвёнтё, музейтё, нё фы-
дёлты царды хабёрттё ёмё этно-
графиимё. Бынтон цымыдисаг та 
вёййынц, уыцы мадзёлтты фёдыл 
цы конференцитё, фембёлдтытё 
ёмё диспуттё саразы, уыдон.

 Аллёйы ахуыргёнинёгтё ёрвыл-
аз дёр свёййынц предметон олим-
пиадётё, алывёрсыг конкурстё 
ёмё ёркастыты уёлахиздзаутё. Уы-
донимё – республикон ёрыгон ир-
тасджыты конкурс «Ступень в науку», 
республикон интеллектуалон хъазт  
«Зондабитё», республикон конкурс-
тё «Ирон дён ёз»,  «Ирон аив дзыр-
ды дёсны» ёмё бирё ёндёртё.  
Ёнёвгъау, цёстуарзонёй йё 

фёлтёрддзинад лёвар кёны ёры-
гон ахуыргёнджытён. Зонгё сё 
кёны, цы методикон мадзёлттёй 

пайда кёны, уыдонимё, йё куысты 
ногдзинёдтимё. Нырыккон ахуыра-
дон технологиты бындурыл саразы 
дёсныйад ёвдисён ахуыртё, базон-
гё сё кёны йёхи авторон методи-
кётимё, йёхи ёрхъуыдыгонд куыс-
ты хуызтимё, сывёллёттён ирон 
ёвзаг ёмё литературё бауарзын 
кёнынён ахадгё чи у, ахём ма-
дзёлттимё.

Цал ёмё цал ёрыгон ахуыр-
гёнёгён ссис ахуыргёнёг-зонд-
амонёг! Уыдон ёй ёдзухдёр хъуы-
ды кёнынц стыр ёхсызгонёй. Уёдё 
цал ёмё цал сывёллоны афёнда-
раст кодта царды уылёнтём Аллё! 
Дыууадёс рауагъдоны сты, къласы 
разамонёг кёмён уыд, уыдон. Би-
рётё дзы сыгъзёрин ёмё ёвзист 
майдантимё фесты скъола каст. 
Систы ёфсёддонтё, дохтыртё, 
ахуыргёнджытё, журналисттё. Ёр-
тынёй фылдёр равзёрстой  ахуыр-
гёнёджы дёсныйад, куыд зё-
гъынц, афтёмёй сё дёнцёг – Аллё. 
Дойаты Зёринёйы ном хъуыстгонд у, 
куыд зёрдёргъёвд ахуыргонд, ЦИПУ-
йы журналистикёйы факультеты       
доцент, Меладзе Маринё бирё аз-
ты фёкуыста скъола «Диалог»-ы           
ахуыргёнёгёй, ныр кусы Ахуырад 
ёмё наукёйы министрады. Чи сё  фё-
уыдзён нымад! 

 Мёнё цы зёгъы Аллёйы тых-
хёй скъолайы директор Хёдза-
рёгаты Аслёнбег: «Ирон ёвза-
джы ахуыргёнёджы размё абон бёр-
нон хёс ёвёрд ис: ирон ёвзаг, ирон 
классикон литературё, нё фыдёлты 
хёзнатё рёзгё фёлтёрмё фёхёц-
цё кёнын. Уымё гёсгё мадёлон 
ёвзаджы ахуыргёнджытё сты ирон 
артдзёст хъахъхъёнджытё, нё адё-
мы сомбон аразджытё. Ёмё, уыцы 
арфёйаг куыст чи кёны, уыдонёй иу 
у Моргуаты Аллё. Уырны мё, Аллё-
йён ахуыргёнёджы дёсныйад Хуы-
цауёй лёвёрд у. Сыгъдёг ёмё 
уарзёгой уды хицау, цы арфё-
йаг хъуыддагыл лёуд у, уый кёны, 
сывёллётты ёгёрон  уарзгёйё. 
Йё  профессион ёрмдзёф бё-

рёг дары: йё уроктё – классикон 
бындурыл амад, этикё ёмё эсте-
тикёйы домёнтё  хынцгёйё, ны-
рыккон технологитёй ифтонггонд, 
сыгъдёг уарзондзинадёй дзаг сы-
вёллёттём, ирон ёвзагмё, йё алы-
варс дунемё. Уымён рёзынц йё 
ахуырдзаутё сёрыстыр ёмё рё-
сугъд удварнимё. Аллё ёцёг ирон 
кадёй, куырыхондзинадёй у ёххёст, 
фыдёлты уидёгтё, ирон ёгъдау 
ёмё фарныл фидар хёцёг адёймаг 
у. Нё кёстёрты абон ёмё фидё-
ны бёллиццаг цардыл, йе ’рвылбо-
ны удуёлдай куыстёй, йё уд ёмё  
зёрдёйё къёртт ёппаргёйё, фарн 
чи ёфтауы, ахём адёймаг». 

«Чи кёмёй райгуыры, уый хуызён 
вёййы», – зёгъы ирон ёмбисонд. 
Аллё йё разагъды фыд ёмё кад-
джын мады ныстуантё иттёг хорз 
ёххёст кёны. Йё цардёмбал Бес-
тауты Хъазыбегимё схъомыл код-
та хёрзёгъдау цот, ёмё уыдон 
дёр сё ныййарджыты хорз миниу-
джытёй хайджын сты. Руслан ёмё 
Зёринё царды ссардтой раст, 
фёрнджын фёндаг ёмё йыл ныфс-
джынёй размё тырнынц. Ис ын хъё-
булы хъёбултё – диссаджы суинаг 
кёстёртё. 
Дзёбёх сыхаг, цёстуарзон ём-

кусёг, хъёубёстё ёмё хиуёттён 
уарзон. Ирон сылгоймаджы ном, кад 
ёмё радимё чи хёссы, ахём адёй-
маг.  
Ёрёджы скъолайы педагогон ём-

бырды Аллёйы раныхас кёстёр 
ахуыргёнджытём кёй зёрдё нё 
фёцагайдта, ахём нё уыд: «Ба-
уырнёд уё, хорз адём, Иры зёх-
хыл мёнёй амондджындёр адёймаг 
тынг зын ссарён у! Мё рагбонтёй цы 
дёсныйадмё бёллыдтён, мё удёй 
фылдёр цы мадёлон ёвзаг  уар-
зын, уый сывёллёттён амонын. Кёд 
скъолайы бирё азты кусын, уёддёр 
алы бон дёр йё къёсёрёй бахи-
зын уёлмонцагёй, зёрдёрухсёй. 
Не скъола – зёдбадён бёстё. Мё    
ахуыргёнинёгтё – зёды къа-
лиутё! Мё тыхтыл авд-ав-
ды бафты, мё ахуырдзаутимё  ахуы-
ры ног бёрзёндтём тырнгёйё».

 Йё иузёрдион ёмё ёнаипп куыс-
ты тыххёй Аллёйён лёвёрд ёр-
цыд Уёрёсейы ахуырады кадджын 
кусёджы ном, у педагогон фёллойы 
ветеран.

 Ацы бонты Моргуаты Аллё бёрёг 
кёны йё райгуырён бон, ёмё йын 
нё зёрдё зёгъы, удёй куыд рё-
сугъд у, йё цард дёр афтё рёсугъд 
куыд уа. Йё ахуыргёнинёгтё йё 
уды фарнёй куыд фёхайджын уой 
ёмё ахуыры бёрзёндтём куыд тын-
дзой.
Фёзминаг хистёр дё, Аллё, ёмё 

Хуыцауы хорздзинёдтёй хайджын у! 
Бирё азты ма ёнёнизёй, зёрдё-
рухсёй Джызёлы рёзгё фёлтё-
рён раст фёндёгтё куыд амонай, 
уыцы хорзёх дёу дёр ёмё Джызё-
лы цёрджыты дёр уёд!  Фарн ёмё 
амондимё цёр дё рёсугъд бинон-
тимё!

ХЁДЗАРЁГАТЫ Маргаритё, 
Джызёлы 2-ём астёуккаг 

скъолайы уырыссаг ёвзаг ёмё 
литературёйы ахуыргёнёг

 Федералон проект  

«Уёрёсе – уёрёх фадётты бёстё»: 
бинонты командёты ерыстё

Горёт Ростовы ахицён сты дзыллон федералон кон-
курс «Это у нас семейное»-йы ёрдёгкёронбёттён  
ерыстё. Хуыздёрты ном райсыныл тох кодтой Хуссай-
раг ёмё Цёгаткавказаг федералон зылдты (уыдоны ны-
мёцы – бёстёйы ног регионты) бинонты командётё.

Ахём федералон кон-
курс арёзт цёуы прези-
дентон платформё «Уё-
рёсе – уёрёх фадётты 
бёстё»-йы уагёвёрды 
бындурыл. Амёй размё 
ерыс арёзт ёрцыд реги-
онты ёмвёзадыл. Ныр та 
дыууё федералон зылды 
арёхстджындёр бинонты 
командётё балёууыдыс-
ты ёрдёгкёронбёттён 

ерысты. Алкёцы бинонты 
дёр сё дёсныдзинад рав-
дисын хъуыд сфёлдыста-
дон, интеллектуалон ёмё 
спортивон конкурсты. Аф-
тёмёй ёвзёрст ёрцы-
дысты федералон кёрон-
бёттёны архайджытё. 
Уыдоны нымёцы – дыу-
уё федералон зылдёй 40 
командёйы.
Ёрдёгкёронбёттё -

ны Цёгат Ирыстоны кад 
хъахъхъёдта Пешков-
ты-Кузнецовты бинонты 
командё. Ёмё кёд не 
’мзёххонтё федералон 

кёронбёттёнмё нё ра-
цыдысты, уёддёр конкур-
сы сё архайдёй разыйё 
баззадысты. Сё ныхасмё 
гёсгё, Ростовмё балц 
цымыдисаг ёмё ёхсыз-
гон рауад, бахёлар сты 
иннё регионты минё-
вёрттимё...
Федералон конкурс «Это 

у нас семейное»-йы кё-
ронбёттён уыдзён сёр-
ды, Бинонты, уарзондзинад 
ёмё иузёрдёдзинады 
боны агъоммё. Кёрон-

бёттёны фёуёлахизуё-
вёг бинонты 30 коман-
дёйён саккаг кёндзысты 
фёйнё 5 милуан сомы 
бёрц цёрёнуатон серти-
фикаттё, иннё командё-
тён та балёвар кёндзыс-
ты туристон балцёгтё уё-
рёсейаг регионтём.

КАЛМАНТЫ Аслан

Ëàðèñ¸ 25-96-31. Ñàéòû ðåäàêòîð: Õîçèòû Äçåðàññ¸ — 25-90-54. Ðåêëàì¸éû õàéàäы сёргълёу-
уёг: Áûçûêêàòû Çåìôèð¸ — 25-67-03. Êîððåêòîðò¸ — 25-93-36, êîìïüþòåðîí öåõ — 25-93-97. 

 Í¸ ãàçåò¸é èñò ¸ðì¸ã¸é ¸íä¸ð ìûõóûðîí 
ðàóàãúäû ïàéäàãîíä êóû ö¸óà, ó¸ä õúóàì¸ ¸í¸ì¸íã 
á¸ð¸ããîíä óà, “Ð¸ñòäçèíàä”-¸é é¸ ê¸é ñèñòîé, óûé.
 Ôûñò¸äæûò¸, êúóõôûñòûò¸, êúàìò¸ ¸ì¸ íûâò¸í 
ðåöåíçè í¸ ä¸òò¸ì, ñò¸é ñ¸ àâòîðò¸ì ä¸ð 
ô¸ñò¸ì¸ íå ‘ðâèò¸ì.
 Ãàçåòû öû ¸ðì¸äæûò¸ ðàö¸óà, óûäîíûë 
á¸ðíäçèíàä õ¸ññûíö ñ¸ àâòîðò¸.
 Ðåêëàì¸ ¸ì¸ õúóñûíã¸íèí¸ãòû òûõõ¸é 
“Ð¸ñòäçèíàä”-û ðåäàêöè é¸õèì¸ á¸ðíäçèíàä í¸ 
èñû. 

Ðåäàêöè, ðàóàãúäàä 
¸ì¸ òèïîãðàôèéû 

àäðèñ: 362015, 
ÐÖÈ-Àëàíè, 

ã. Äç¸óäæûõú¸ó,
Êúîñòàéû 

ïðîñïåêò, 11.
Ìûõóûðãîíä ö¸óû 

àêöèîíåðîí ¸õñ¸íàä 
“Èðûñòîí-

ïîëèãðàôñåðâèñ”-û

Îôñåòîí ìûõóûð 
1.88 ìûõóûðîí ñûôû. 

Ãàçåò ö¸óû êúóûðè ôîíäç õàòòû. 
Èíäåêñ 53901. Òèðàæ 3229.

Çàêàç ¹ 439. 
Ìûõóûðì¸ 

õúóàì¸ ôûñò ¸ðö¸óà — 18.00.
Ìûõóûðì¸ ôûñò ¸ðöûä — 18.00.

Email: rastdzinad@mail.ru
Ñàéò: www.rastdzinad.ru

Армрестлинг

 Спортивон фидиуёг 

 Номыры радхёссёг редактор — Хъойбайты Галинё.
 Рауагъды редактор — Гёззаты Фатимё.
 Дизайн: 1-аг фарсён — Халиты Изё;
             2-аг фарсён — Рубайты Нелли;
  3-аг ёмё 4-ём фёрстён — Гуыцмёзты Зёринё.
 Корректортё: 1-аг фарсён — Рёмонты Алинё;
          2-аг фарсён — Дзоцъиты Тамарё;
          3-аг фарсён — Гаглойты Наташё;
          4-ём фарсён — Кёлухты Фатимё.

Ремонт стиральных 
машин 

и холодильников.
Тел.: 

8-988-835-55-50 
(Азамат); 

8-963-377-80-00 
(Борис).

Хуыцаубоны, 12 майы, Раздзоджы  уыдзён 
хъёуы куывд ёмё йё 185 азы юбилей. Хуынд ём 
цёуынц хъёубёстё ёмё хъёуёй рацёуёг адём.

       Бёлвырддёр хабёрттё базонён ис ахём 
телефонёй:  8-928-858-58-08.

РЕКЛАМЁ, ХЪУСЫНГЁНИНЁГТЁ

ПРОДАЕТСЯ 
частный дом в совхозе Красногор. 

2 комнаты, большой зал, 
сарай, сад, земля 15 соток, имеется свет, газ.

Тел.: 8-928-861-25-60 (Фариза). 

Пошив матрацев                  
и одеял, 

есть в наличии            
и на заказ; 

стирка и ческа 
шерсти.
Тел.: 

8-989-037-18-04.

Хёрзиуджыты стыр 
хуын Орелёй

Горёт Орелы армрестлингёй Уёрёсейы чемпиона-
ты цы цыппарсёдё спортсмены ерыс кодтой, уыдоны 
’хсён уыдысты РЦИ-Аланийы ёртын минёвары. 
Нё чызджытё ёмё 

лёппутён, галиу ёмё 
рахиз къухтёй хёцгёйё, 
бантыст 21 хёрзиуёджы 
рамбулын. 

Чызджыты ерысты 1-аг 
бынёттё бацахстой: 70 
кг онг уёзы Маринё 
Матвеева (рахиз къухёй 
хёцгёйё) ёмё +90 кг 
– Хъайырты Мёдинё 
(галиу къухёй). 2-аг бы-
нёттём рацыдысты: 60 кг 
– Хортиты Оксанё (рахиз 
ёмё галиу къухтёй)  ёмё 
70 кг – Дзуццаты Елиза-

ветё (галиу къухёй). 3-аг 
бынёттё ёмё бронзё 
майдантё рамбылдтой 60 
кг – Хъёрджынты Эллё 
(галиу къухёй) ёмё Дзуц-

цаты Елизаветё (рахиз 
къухёй).
Нёлгоймёгты ерыс-

ты 1-ём бынёттё ёмё 
сыгъзёрин майдантё рам-
былдтой: 60 кг – Церека-
ты Раман (1-аг бынат ра-
хиз къухёй, 3-аг – галиу 
къухёй), 75 кг – Золойты 
Алан (1-аг бынёттё галиу 
ёмё рахиз къухтёй), 90 

кг – Цёрикъаты Владис-
лав (1-аг бынёттё рахиз 
ёмё галиу къухтёй), +110 
кг – Хъазиты Гочё (1-аг 
бынат рахиз къухёй, 2-аг 
та – галиу къухёй). 2-аг 
бынёттё ма рамбылдтой: 
65 кг – Саулохты Азё-
мёт (рахиз къухёй), 80 кг 

– Касаты Тамерлан (ра-
хиз къухёй). Бронзё май-
дантёй хорзёхджынгонд 
систы 3-аг бынёттё ба-
цахсджытё: 65 кг – Хуы-
баты Ирбег (галиу къу-
хёй), 75 кг – Вячеслав 
Кутателадзе (рахиз къу-
хёй), 80 кг – Хёбёлаты 
Арсен (галиу къухёй).
Командёты ’хсён Ирыс-

тоны минёвёрттё ба-
цахстой 1-аг бынат, 2-аг 
ёмё 3-аг бынёттём ра-
цыдысты Бетъырбух ёмё 
Татарстаны командётё. 
РЦИ-Аланийы Армрест-

линджы федерацийы пре-
зидент Цъёхилты Тай-
мураз зёрдиаг арфё 

ракодта нё республикёйы 
Физикон культурё ёмё 
спорты министрад ёмё 
Спортивон-цёттёгёнён 
центры кусджытён, коман-
дёйён ерыстём ацёуын-
мё уавёртё кёй сарёз-
той, уый тыххёй. 

БАСКАТЫ Уырызмёг

 Патриотон хъомылад 
  

Ног киноныв тагъд 
фенён уыдзён

Дзёуджыхъёуы Афицерты хё-
дзары уыд ёхгёд равдыст Денис 
КАЗАНЦЕВЫ киноныв «Суво-
ровец 1944». Программё арёзт 
ёрцыд Фёсивёды хъуыд-
дёгты фёдыл Федералон аген-
тад «Роспатриот», РЦИ-Аланийы 
Фёсивёды хъуыддёгты комитет 
ёмё Ёфсёддон-патриотон хъомы-
лады центры фёрцы. 

Киноныв фенынмё ёрбахуыдтой 
Дзёуджыхъёуы скъолаты 7-9 кълас-
ты ахуырдзауты, Суворовы номыл 
училищё ёмё Цёгат Ирыстоны 
университеты ёфсёддон центры 
курсантты. 

– Ныры рёстёджы тынг ахсджи-
аг у нё фёсивёды патриотон хъо-
мыладыл бацархайын, цёмёй сё 
фёзминаг адём рауайа. Ёнёмёнг 
сё хъёуы ныртёккё ёрбангом кё-
нын, цёмёй нё рёзгё фёлтёр 
раст хъомылад райсой, ма рох кё-
ной хъёбатырты, сё фыдёлты хъай-
тардзинёдтё. Ацы киноныв ёвдисы 
рёзгё фёлтёрён, куыд хъёуы хи 
дарын зын рёстёджыты, цыфёнды 
кары куы уай, уёддёр дё лёгдзи-
над ёмё де ‘гъдау макуы хъуамё 
фесёфа, – загъта Цёгат Ирыстон-
Аланийы ёфсёддон-патриотон хъо-
мылады центры директоры хёдивёг 
Тъехты Эльбрус. 

Киноныв у Фыдыбёстёйы Стыр  
хёсты азты дард Сыбыры хъёуы 
цёрджыты историйы тыххёй. Сёй-
раг архайёг – ёртындёсаздзыд 
лёппу Вовка Куликов, кёцы ёрцыд 
хёдзармё Суворовон училищёйы 
азы ахуыры фёстё. Лёппу базыд-
та, йё фыд хёсты быдырмё кёй 
ацыд, сё хъёуы та  уыцы  рёстёг 
сёвзёрд зын уавёртё. Кёд гыццыл 
уыд, уёддёр йё лёгдзинад рав-
дыста, давджыты ёрцахсын кодта.
Киноныв у ног, кинотеатрты ра-

цёудзён абон. Уазджытё йём кас-
тысты тынг цымыдисёй, тынг фё-
цыд сё зёрдёмё, хорз ёнкъа-
рёнтё дзы райстой, кёмдёр худгё 
кодтой, кёмдёр-иу сё цёссыг дёр 
ёруагътой. Мёнмё гёсгё, у ахём, 
хорзырдём фёбёрёг уыдзён хъо-
мыладыл, йё бакёсёгмё сёвзёр-
дзён лёгдзинад ёмё патриотон 
хъуыдытё. 

ЦЁГЁРАТЫ Эльмирё

 Дунеон акци 
  

Ныффысдзысты «Уёлахизы диктант»
Ацы хатт дунеон рухстауён-патриотон акци «Уёла-

хизы диктант» арёзт ёрцёудзён 26 мин рагагъоммё 
нысангонд бынаты 58 бёстёйы. Уый тыххёй фехъу-
сын кодта парти «Иугонд Уёрёсе»-йы пресс-службё.

«Ацы аз «Уёлахизы дик-
тант» ныффыссынвёнд чи 
скёна, уыдонён уыдзён 26 
мин сёрмагонд бынатмё 
ёрбацёуыны фадат. Уы-
дон байгом уыдзысты Уё-
рёсе ёмё дунейы ёндёр 
58 бёстёйы. Кёй зёгъын 
ёй хъёуы, уыцы фёзуёт-
тён сё фылдёр кусдзён 
Мёскуы ёмё Уёрёсейы 
иннё регионты», – загъд ис 
пресс-службёйы хъусын-
гёнинаджы.
Партийы минёвары ны-

хасмё гёсгё, диктант 
ныффыссынён сёрма-
гонд бынёттё снысан 
кодтой бирё федералон 
ведомствётё ёмё ку-
сёндёттё. Уыимё, ак-
цийы уёрёх архайдзыс-
ты Хъахъхъёнынады ми-
нистрад ёмё тыхы ён-
дёр ведомствётё дёр. 
Зёгъём, Хъахъхъёнынады 
министрады разамынды 
уынаффёйё «Уёлахизы 
диктант» арёзт ёрцёу-
дзён ёфсёддон наутё 

«Петр Великий», «Адмирал 
Ушаков» ёмё «Адмирал 
флота Касатонов»-ыл, ёф-
сёддон ахуырадон центртё 
ёмё ёндёр дёлхайёдты. 
Уёрёсейаг авиакомпа-
нитё та диктантён фёз-

уёттё бацёттё кодтой 
Мёскуы, Санкт-Петербург, 
Омск, Энгельс ёмё ён-
дёр горётты аэропортты. 
«Уёрёсейы пост» та ак-
цийён фадёттё сараз-
дзён йё 107 регионалон 
дёлхайады.
Акци «Уёлахизы дик-

тант» арёзт ёрцёудзён 
26 апрелы. Мадзалы сёй-
рагдёр нысан у ныры фёл-
тёрты зёрдыл иу хатт ма 
ёрлёууын кёнын Фыды-
бёстёйы Стыр хёсты бон-
тё, нё бёстёйы хъёздыг 
ёмё намысджын историйы 
зынгёдёр ёмё ахсджиаг-
дёр цаутё.

Нё уацхёссёг

 Хъёлдзёг радзырдтё 

Уырытён – ёхсёвёр
Нана уырытён маргёйдзаг хыссё змёста, афтё ёр-

бадзырдта чидёр. Чысыл Зёлинё йём ракаст:
– Кём и дё нана?
– Уёртё уырытён ёхсёвёр кёны…

Арвырон
Чысыл Гермён фёрсы йё бабайы:
– Уёлё уый та арвыл цы у?...
– Арвырон, мё хур, арвырон…
– Ёмё арвы та рон цёмён хъёуы? Ёви уымён дёр 

йё хёлаф хаугё кёны?...

Сомтё
– Ёмё ды ленк кёнын цёуылнё сахуыр кодтай? Дё 

хистёр ёфсымёр кёсагау куы ленк кёны…
– Ай-гъай! Уый-иу ёртё капеккёй «Воднимё» сфар-

дёг… Мён та ёртё сомы фидын хъёуы трамвайы…

Хёзна
Дзиби ёмё Биби цады ёнгуыр дарынц. Фёлё – 

ницы… Уёд Дзиби Бибимё дзуры:
– Гъеныр, зёгъём, сыгъзёрин кёсаг ёрцахстай.  Цы 

хёзна дзы ракурис?
– Цёмёй ме ’нгуыр кёсаг ёрцахса…

Рог чызг
– Ёмё ды акробатикёйё цёуылнё архайыс? – гыц-

цыл чызг фёрсы йё хойы.
– Ёгёр уёззау дён…
– Уёдё дын мамё афтё куы фёзёгъы, ёгёр рог 

дё, мё чызг, зёгъгё.

ХЪАУЫРАТЫ Дауыр

 Юбилей 

Сылгоймёгты клубы 
бёрёгбон

Цёгатирыстойнаг сыл-
гоймёгты клуб «Разён-
гарддзинад»-ыл 25 азы 
кёй сёххёст, уый кадён 
Дзёуджыхъёуы Адём-
ты хёлардзинады рес-
публикон хёдзары ацё-
уёг ёмбырды архайдтой 
регионы ёххёстгёнёг 
Хицауад, Парламент, го-
рёты администраци ёмё 
ёхсёнадон организаци-
ты минёвёрттё. 

Ёмбырды архайджыты 
раз ныхас кёнгёйё, нё 
республикёйы национ 
политикё ёмё ёддагон 
бастдзинёдты министр 
Бёгъиаты Алан загъта:

– Цёгат Ирыстоны 
Сёргълёууёг Сергей 
Меняйлойы ёмё мёхи 
номёй уын уё юбилейы 
фёдыл зёрдиаг арфё 
кёнын. Разёнгардёй ар-
хайгёйё, уе ’хсёнадон 
организаци дыууын фондз 
азмё бирё арфёйаг  
хъуыддёгтё сарёзта. 
Зынаргъ сылгоймёгтё! 
Уё хёстё цёмёй ёнцон 
ёмё зёрдёрухсёй ёх-
хёст кёнат, уый уын мё 
цёст уарзы. Мё зёрдё 
уын зёгъы сабырдзинад, 
ёнтыстдзинёдтё ёмё 
ёвидигё разёнгарддзи-
над. 
Ёхсёнадон организа-

цийён арфёгёнджыты 
‘хсён уыдысты: нё рес-

публикёйы Парламенты 
Национ политикёйы ко-
митеты сёрдар Джиоты 
Георги, Дзёуджыхъёуы 
администрацийы ахуыра-
ды управленийы сёйраг 
специалист Маринё Кен-
кадзе, Уёрёсейы Адём-
ты ассамблейы региона-
лон хайады сёрдар ёмё 
змёлд «Нё Ирыстон»-ы 
разамонёг Лагкуты Вя-

чеслав, стёй Хёлардзи-
нады республикон ёмё 
Мёздёджы районы хё-
дзёртты директортё 
Александр Охотников 
ёмё Павел Михайлянц.

– Сылгоймаг у иугё-
нёг ёмё разёнгардгё-
нёг зёрдёхёлар хъару. 
Иумёйагёй кёй архайут 
ёмё хорздзинёдтё скё-
нынмё кёй тырнут, уый 

мын ёхсызгон у. Уё клуб 
«Разёнгарддзинад» цё-
мёй бирё азты дёргъы 
ёнтыстджынёй архайа, 
уый уын мё цёст уарзы, 
– арфё кёнгёйё, загъта 
Джиойы-фырт. 
Юбилейы кадён клу-

бы минёвёрттён Цё-
гат Ирыстоны Парламент 
ёмё Дзёуджыхъёуы 
администрацийы номёй 
радтой кады грамотё-
тё. Фёстёдёр ём-
бырдмё ’рбацёуёг адё-
мён равдыстой «Ра-
зёнгарддзинад»-ы архай-
дыл дзурёг цыбыр доку-
менталон киноныв. Сфёл-
дыстадон коллективтё 
ёмё хицён артисттё сё 
аивадёй бёрёгбоны ар-
хайджыты зёрдётё ба-
рухс кодтой. 
Уё зёрдыл уын лёу-

уын кёнём: 1999 азы 
Цёгат Ирыстоны Адё-
мыхёттыты хъуыд-
дёгтё ёмё ёдда-
гон бастдзинёдты ми-
нистрады фёндонёй са-
рёзтой сылгоймёгты клуб 
«Разёнгарддзинад». Ацы 
клуб баиу кодта респуб-
ликёйы национ-культу-
рон центрты сылгоймёгты 
ёппёт советтё. Змёлд 
«Нё Ирыстон» сылгой-
мёгты клубы сёвзёрдмё 
стыр ёвёрён бахаста. 

ТЕМЫРАТЫ Альбинё

